












 

 

 

ONAFHANKLIKE NASIENER SE VERSLAG 

 

Aan die Aandeelhouer van Orania Veiligheidsdienste (Edms) Bpk 

 

Ons het die finansiële state van Orania Veiligheidsdienste (Edms) Bpk, soos uiteengesit op bladsye 8 tot 29, wat bestaan uit 

die staat van finansiële stand soos op 31 Desember 2025, en die staat van omvattende inkomste, staat van verandering in 

ekwiteit en staat van kontantvloeie vir die jaar geëindig 31 Desember 2025, en aantekeninge tot die finansiële state, 

insluitend ’n opsomming van beduidende rekeningkundige beleid, nagesien. 

 

Direkteure se Verantwoordelikheid vir die Finansiële State 

Die maatskappy se direkteure is verantwoordelik vir die opstel en redelike voorstelling van hierdie finansiële state 

ooreenkomstig die ‘IFRS for SMEs Accounting Standard as issued by the International Accounting Standards Board (IASB)’ en 

die vereistes van die Maatskappywet van Suid-Afrika, en vir sodanige interne beheer as wat die direkteure nodig ag vir die 

opstel van finansiële state, wat vry is van wesenlike wanvoorstelling, hetsy weens bedrog of foute. 

 

Onafhanklike Nasiener se Verantwoordelikheid 

Dit is ons verantwoordelikheid om ’n gevolgtrekking oor hierdie finansiële state uit te spreek. Ons het ons oorsig 

ooreenkomstig die ‘International Standard on Review Engagements 2400 (Revised), Engagements to Review Historical 

Financial Statements’ (ISRE 2400 (Revised)) uitgevoer. ISRE 2400 (Revised) vereis van ons om tot ’n gevolgtrekking te kom of 

enigiets onder ons aandag gekom het wat ons laat glo dat die finansiële state, in geheel gesien, nie in alle wesenlike opsigte 

opgestel is ooreenkomstig die toepaslike finansiële verslagdoeningsraamwerk nie. Hierdie Standaard vereis ook dat ons aan 

relevante etiese vereistes voldoen. 

 

’n Oorsig van finansiële state ooreenkomstig ISRE 2400 (Revised) is ’n beperkte gerusstellingsaanstelling. Die onafhanklike 

nasiener voer prosedures uit wat hoofsaaklik bestaan uit die rig van navrae aan bestuur en ander persone binne die entiteit, 

soos toepaslik, en die toepassing van analitiese prosedures, en evalueer die bewyse wat verkry is.  

 

Die prosedures wat uitgevoer word tydens ’n oorsig is aansienlik minder as dié wat tydens ’n oudit ooreenkomstig 

‘International Standards on Auditing’ uitgevoer word. Dienooreenkomstig spreek ons nie ’n ouditmening oor hierdie 

finansiële state uit nie. 

 

Gevolgtrekking 

Gebaseer op ons oorsig, het niks onder ons aandag gekom wat ons laat glo dat die finansiële state nie, in alle wesenlike 

opsigte, ’n redelike voorstelling is van die finansiële stand van Orania Veiligheidsdienste (Edms) Bpk soos op 31 Desember 

2025 en van die maatskappy se finansiële prestasie en kontantvloeie vir die jaar wat op daardie datum geëindig het, 

ooreenkomstig die ‘IFRS for SMEs Accounting Standard as issued by the IASB’ en die vereistes van die Maatskappywet van 

Suid-Afrika nie.  

 

 

 

 



 

 

 

Ander Verslae wat deur die Maatskappywet van Suid-Afrika vereis word  

Die direkteure is verantwoordelik vir die ander inligting. Die ander inligting bestaan uit die inligting ingesluit in die dokument 

getiteld “Orania Veiligheidsdienste (Edms) Bpk finansiële jaarstate vir die jaar geëindig 31 Desember 2025”, wat die 

Direkteursverslag soos vereis deur die Maatskappywet van Suid-Afrika asook die aanvullende inligting soos uiteengesit op 

bladsye 30 - 33 insluit en ons spreek geen vorm van gerusstelling daaroor uit nie. 

 

In verband met ons onafhanklike oorsig van die finansiële state het ons die Direkteursverslag gelees, en sodoende oorweeg 

of die Direkteursverslag wesenlik teenstrydig is met die finansiële state of ons kennis verkry gedurende die oorsig, of 

andersins blyk om wesenlik wanvoorgestel te wees. Indien ons, op grond van die werk wat ons uitgevoer het, tot die 

gevolgtrekking kom dat daar ’n wesenlike wanvoorstelling van die Direkteursverslag is, sal ons daardie feit rapporteer. Ons 

het niks om in hierdie verband te rapporteer nie. 

 

 

 

 

 

 

GT Wessels  
Direkteur 
Geoktrooieerde Rekenmeester (SA) 
Praktyk nommer: 04893812 
 
 
____________________________ 11 Augustus 2026

Gerhard Wessels 2026-08-11
(Electronic)

